Җыр яңгырый

1 а. б. Ватан кайдан башлана? ( балалар җавабы тыңлана)
2 а. б. Ватаннар төрле була, ләкин ул безнең һәрберездә берәү генә. Безнең туган илебез Россия. Без анда тудык , үстек, яшибез һәм укыйбыз.
1 а. б. Дөньяның һәрбер дәүләтенең үз халкының тарихын чагылдыручы символлары бар. 19 нчы гасырдан башлап ул символларның бергәлеге күзәтелә - герб, флаг, гимн. Аларны шулай ук дәүләт суверенитеты символлары дип тә атыйлар. Алар дәүләтнең тарихи традицияләрен, иҗтимагый, дини, табигый үзенчәлекләрен чагылдыралар.
2 а. б. Хәзерге вакытта Россиянең дәүләт символикасын нәрсә чагылдыра соң?
1 а. б. Хәзерге вакытта Россия дәүләт символикасын князьләр Россиясеннән килгән ике башлы бөркет; Петр 1 нче тарафыннан расланган ак – зәңгәр – кызыл флаг; әле совет заманында ук музыкасы язылган гимн чагылдыра. Россия символлары берничә йөз еллар дәвамында формалашкан. Гербның төп элементлары 15 нче гасырда формалаша, дәүләт флагы 200 елдан соң барлыкка килә, ә гимн – тагын 200 елдан 19 нчы гасырда гына туа.
2 а. б. Бүген без сезнең белән шушы кызыклы дөньяга экскурсия үткәрербез. Россия дәүләт символларының килеп чыгышы белән танышырбыз. Ә сез экскурсия барышын игътибар белән күзәтегез, соңрак командалар  викторинада катнашыр, сорауларга җаваплар бирерләр. Сораулар бары тик экскурсиябез материалларыннан торачак, шуңа күрә игътибарлы булуыгыз сорала.
1 а. б. Игътибарлы булыгыз. Экскурсия башланды.

2 а. б. Экскурсиябез өч өлештән торачак: герб, флаг, гимн. Экскурсиябезнең беренче өлеше гербның килеп чыгу тарихына багышлана. Башка дәүләтләрдәге кебек үк беренче Россия дәүләте символлары да дәүләт мөһерләрендә барлыкка килә. Сез аларның кайберләрен экранда күрә аласыз. Шуннан бирле ике башлы бөркет һәм сөңгесе белән еланга кадаган җайдак Россия белән ассоциясияләнә.

1 а. б.  Россия гербында дәүләт символы буларак ике башлы бөркет рәсеме барлыкка килүнең тарихын ике төрле юрыйлар. Беренче юрама буенча Византия таркалганнан соң Көнчыгыш Европаның “рухи башкаласы” роле Мәскәүгә күчә.Иван 3 нче соңгы Византия императорының сеңлесе Софья Палеологка өйләнә,” бу Мәскәү патшасының византия империясенең элеккеге бөеклеге һәм данына булган хокукларын рәсмиләштерә”. Бу юрама яклы кешеләр әйтүенчә, Иван 3 нче бөркетне дәүләт символы итеп Рим һәм Византиядән алынган югары хакимиятне күрсәтер өчен ала. Мәскәүне өченче Рим дип атап йөртә башлыйлар.
1 а. б. Икенче юраманы империя юрамасы дип атыйлар. Иван III ике башлы бөркет рәсемен империягә дәгъва иткән вакытта үзләштерә. Ул чорда Европада бер башлы бөркет король властен, ә ике башлысы император  властен сурәтли. Шул чор Европа монархлары үзләрен Рим императорының турыдан – туры  дәвамчылары дип саныйлар. Ике башлы бөркет рус хөкемдарларының Рим императоры Августтан килеп чыгу теориясен расларга тиеш була.
2 а. б. Алга таба гербның тышкы рәвеше үзгәрә. 16 нчы гасырда Явыз Иван чорында бөркетнең күкрәгендә сөңгесе белән еланны чәнчеп үтерүче җайдак рәсеме пәйда була. Бөркетнең башын ике таҗ бизи. 16 нчы гасыр ахырына православие динен гәүдәләндерүче  зур тәре өстәлә. Нәкъ менә шушы чорда Россиянең чиркәү бәйсезлеге һәм патриархлык раслана. Соңрак тәре урынына өченче таҗ пәйда була.
1 а. б. Әкренләп Россия гербының монархистик атрибутикасы  катлаулана.XVII нче гасырда алдан яшәп килгән таҗларга монарх власте символлары – скипетр –асылташлар белән бизәп, сырлап эшләнгән махсус таяк – патшалык билгесе һәм держава – монарх билгесе буларак өстенә тәре беркетелгән алтын шар өстәлә.
2 а. б. XIX гасырның икенче яртысында гербта Россия дәүләтенең киңәюе сурәтләнә: бөркетнең канатларын аерым территорияләрнең герблары сурәтләнгән калканнар бизәп тора башлый.

1 а. б. XIX  гасыр ахырында Александр III Россия империясе Зур Дәүләт гербының рәсемен раслый. Канатларын киң җәйгән ике башлы бөркет карашларын Көнбатыш һәм Көнчыгышка юнәлткән. Бөркетнең күкрәгендә Изге Георгий Победоносец рәсеме төшерелгән калкан. Тасма белән беркетелгән өч таҗ көнчыгыш славян халыклары бергәлеген символлаштыра. Скипетр һәм держава дәүләтнең  символлары.  Як – ягына шул чорда  Россия составына  кергән территорияләрнең герблары һәм дини символлары урнаштырылган.
2 а. б. Киң кулланылыш өчен эчтәлекләре буенча гадирәк булган Урта һәм Кече дәүләт герблары билгеләнә.
1. а. б.  1917 нче февралендәге революцион вакыйгалардан соң император Николай II тәхеттән читләшә, март аенда Вакытлы хөкүмәт оеша. Аның белән А. Ф. Керенский җитәкчелек итә.Монархиянең җимерелүе һәм идарә итүнең республика формасы урнашу яңа дәүләт атрибутикасы булдыруны таләп итә. Гербны үзгәртергә карар кылына. Вакытлы хөкүмәт ике башлы бөркет бер төрле дәүләт строе белән дә бәйле түгел дип саный. Шунлыктананнан бары тик монархия билгеләрен генә алырга кара кылына. Ләкин гербны раслау турындагы карар кабул ителмичә кала. 
2 а. б. Әкренләп булачак совет гербының элементлары билгеләнә: урак һәм чүкеч – таркалмас эшче һәм крестьян бергәлеге символы, кояш – коммунистик җәгыять төзүнең бөек максаты, бодай башаклары – гражданнарның җитештерүчән хезмәте һәм дәүләтнең уңышы,девиз “Барлык илләрнең пролетарийлары берләшегез!”

1 а. б.  Совет Россиясе гербының ахыргы вариантында өске якка бишпочмаклы кызыл йолдыз да урнаштыралар.
 2 а. б.  1922 нче елда Совет Социалистик Республикалар Союзы  -СССР -оештырыла, бераз соңрак Россия Социалистик Федератив Совет Республикасы – РСФСР – оештырылу турында игълан ителә. Әгәр дә СССР һәм РСФСР гербларын чагыштырып карасак аларның төп символикасы бертөрле булуын күрәбез: урак һәм чүкеч, кызыл йолдыз, бодай башаклары, чыгып килүче кояш, девиз. Шул ук вакытта аерманы да күрергә мөмкин. СССР гербында җир шары рәсеме урнаштырылган, шулай ук союздаш республика халыклары телләрендә девизлар язылган ленталар бар.
1 а. б. СССР таркалганнан соң яңадан дәүләт символдлары турында сорау туа. Россиянең беренче президенты Борис Николаевич Ельцин указы белән ике башлы бөркет Дәүләт гербы дип раслана. 2000 нче елда герб турында закон Федерация советында хуплана һәм Россия президенты Владимир Владимирович Путин тарафыннан имзалана.
2 а. б. Герб хәзерге Россиянең  тарихи дәвамчанлыгы турында сөйли. Өч таҗ Россия Федерациясе һәм аның аерым өлешләренең суверенитеты турында сөйли. Скипетр – дәүләт власте символы. Держава – дәүләтебез бердәмлеге символы. Җайдак Ватан сакчысы булып санала.

Викторина
1. Сөңгесе белән еланны кадаучы җайдак рәсе кайчан барлыкка килә?
а. Иван өченче чорында

б. 16 нчы гасырда Явыз Иван чорында

в. Александр Икенче чорында

2. Явыз Иван идарә иткәндәгербка өстәлгән зур тәре нәрсәне гәүдәләндерә?

    а. православие динен

    б. Империя идарәсен

3. Нәрсә ул скипетр?

Скипетр - асылташлар белән бизәп, сырлап эшләнгән махсус таяк – патшалык билгесе.
4. Нәрсә ул держава?

     Держава – монарх билгесе буларак өстенә тәре беркетелгән алтын шар. Держава- дәүләтебез бердәмлеге билгесе. 

      5. Совет гербы элементларын атагыз.

          а. урак һәм чүкеч - эшче һәм крестьяннарның бергәлеге символы

          б. кояш - – коммунистик җәгыять төзүнең бөек максаты

          в. бодай башаклары – гражданнарның җитештерүчән хезмәте һәм дәүләтнең уңышы

           г. девиз “Барлык илләрнең пролетарийлары берләшегез!”
     6. Ике башлы бөркетне Россиягә герб итеп кем кайтара?

           а.. Горбачев

           б. Ельцин

      в. Путин
Флаг
1 а. б. Экскурсиябезнең икенче бүлеге флагның килеп чыгышы турында.

Сез инде барыгызда флагның нәрсә икәнен яхшы беләсездер дип уйлыйбыз. Флаг – агачка яки шнурга беркетелгән билгеле бер төстәге полотно.Ул дәүләтләрне рәсми төстә аеру билгесе булып тора.
2 а. б. Иң борынгы  заманнардан ук Рустьта хоругвлар, князь һәм хәрби байраклар, патша штандартлары,диңгез, сәүдә һәм башка флаглар булган. Ләкин әле бердәм дәүләт флагы Россиядә озак вакытларга кадәр булмаган.

1 а. б. XVII гасыр уртасында флагның башлангычы булган герб төшерелгән байраклар барлыкка килә. Патша Алексей Михайловичның байрагы кызыл кайма белән уратып алынган ак полотнодан тора. Аңа алтын төстәге ике башлы бөркет һәм рус җирләре герблары төшерелгән була.

2 а. б. Петр I заманы байрагы ак  кайма белән уратып алынган кызыл төстә була. Анда диңгез өстендә очучы алтын бөркет төшерелгән. Петр I тарафыннан шулай ук уртасына кара төстшге ике башлы бөркет төшерелгән сары төстәге император штандарты урнаштырыла.
1 а. б. 1705 нче елны Россия флагының туган көнедип санарга мөмкин. Шул елны петр 1 нче указы белән ак – зәңгәр – кызыл төсләрдән торган флаг сәүдә судноларына бүләк итеп бирелә. Хәрби – диңгез корабларына ак фонга ялтыравыклы крест төшерелгән Андреев флагы  бирелә.

2 а. б. XIX гасыр уртасында Россиянең дәүләт флагы раслсна. Ул өч горизонталь полосадан тора: кара, сары, ак.

1 а. б. XIX – XX гасырлар чигендә император Николай 2 нче дәүләт флагы итеп ак – зәңгәр – кызыл төсләрдәге флагны раслый, элеккесе монархия символы булып кына кала. 

2 а. б. Власть советлар кулына күчкәч флагның төсе үзгәрә. Ул кызыл төстә була. Чөнки кызыл төс дошманнарны җиңгәндә коелган кан һәм ут төсе.
1 а. б. 19991 нче еллардагы вакыйгалардан соң Россиягә ак – зәңгәр – кызыл төстәге флаг кире кайтарылды. Төсләр түбәндәгеләрне аңлата: ак – тынычлык, чисталык, камиллек не; зәңгәр – ышаныч һәм тугрылык, даимилекне; кызыл – энергия, көч һәм туган ил өчен коелган канны символлаштыра. 
Викторина

1. Нәрсә ул флаг?

А. агачка яки шнурга беркетелгән полотно

Б. билгеле бер төстәге агач яки шнур

В. Агачка яки шнурга беркетелгән билгеле бер төстәге полотно
  2. Дәүләт флагының башлангычы булып саналган беренче байраклар кайсы гасырда барлыкка килә?

      А. 16 нчы гасыр ахыры

       Б. 17 нче гасыр башы

       В. 17 нче гасыр уртасы.

       Г. 17 нче гасыр ахыры
3. Бу кемнең гербы?

       А. Алексей Михайловичныкы

       Б. Петр 1 нченеке

4. Кайсы елда Петр беренче тарафыннан ак – зәңгәр – кызыл төстәге флаг кабул ителә?
      А. 1700 нче елда

      Б. 1703 нче елда

      В. 1705 нче елда

      Г. 1707 нче елда

 5. Андреев флагын  нәрсә ала?

      А. хәрби – диңгез корабльләре
      Б. коры җир гаскәрләре

      В. сарай сакчылары

  6. Кайсы флаг монархия символы булып тора? ( кара. Сары, ак төсләрдән торганы)

  7. Россия флагы төсләре нәрсәне аңлата?

  ак – тынычлык, чисталык, камиллек не; зәңгәр – ышаныч һәм тугрылык, даимилекне; кызыл – энергия, көч һәм туган ил өчен коелган канны символлаштыра. 

Гимн
2 а. б. Экскурсиябезнең өченче өлеше гимннар тарихына багышлана

Беренче гимннар әле Борынгы Мисыр һәм Месопатамиядә үк туа. ә соңрак Борынгы Греция һәм Византиядә тарала.  Күбрәк алар дини характерда була. 

1 а. б. Русьта беренче гимннар 10 нчы гасыр ахырында христипнлыкны кабул иткән чорда барлыкка килә. Шактый соңрак, 16 – 17 нче гасырларда гимннарның төрләре күбәя. Алар кантлар дип атала һәм текстлары патриотик эчтәлекле була. 

2 а. б. 18 нче гасыр башында “ Преображенскийй марш Петра Великого” киң тарала. Ул чорда ул хәрби марш буларак кына яңгырап калмый, милли гимн дәрәҗәсенә күтәрелә. 
1 а. б. Россиянең беренче рәсми гимны 1812 нче елгы Ватан сугышында җиңү уңаеннан туа. Көе һәм сүзләре беренче вакытта инглиз телендә була. Ул “Боже, храни короля” дип атала. 
2а. б. 1833 нче елда Мәскәүнең Зур театрында Жуковский сүзләренә язылган яңа “Боже, царя храни” дип аталган гимн яңгырый. Ул матур көе һәм бик кыска тексты белән аерылып тора. Анда нибары алты юл була. 

1 а. б. Совет чорында 1944 нче елга кадәр илебез гимны булып “Интернационал” санала.

 2 а. б. 1944 нче елда СССРның яңа рәсми гимны яңгырый. Ул Михалков һәм Эль- Регистан сүзләренә Александров тарафыннан иҗат ителә. 
1 а. б. 1991 нче елда СССР таркалганнан соң Россия гимны булып Глинканың “Патриотическая песня” дигән җыры санала. 

2 а. б. Унеллык тәнәфестән соң Александров көе яңадан Россия гимны буларак яңгырый башлый. Яңа текстның сүзләрен Михалков яза. 

Викторина

1. Гимннарны барлыкка килү тәртибендә урнаштырыгыз. 

 РФ гимны, “Боже, царя храни”, СССР гимны, “Боже, короля храни”, Интернационал, “Патриотическая песня”, “Преображенский марш Петра Великого”
1 а. б. Россия Федерациясенең дәүләт символлары – халык тормышының мөһим кисәкчекләре. Герб, флаг һәм гимн горурлык хисләрен, ил тарихына карата ихтирамны чагылдыра. Безнең һәркайсыбыз аларны белергә һәм хөрмәт итәргә тиеш. Чөнки ,без Россия гражданнары.
